
DISGRIFIAD SWYDD  	
	Teitl y Swydd:
	Cyfarwyddwr Polisi a Dylanwadu

	Cyflog:
	£68,441 i £75,045 y flwyddyn 

	Yn atebol i'r:
	Comisiynydd

	Yn gyfrifol am:
	· Arweinydd Heneiddio’n Dda
· Dadansoddwr Data ac Ymchwil
· Arweinydd Iechyd a Gofal
· Arweinydd Polisi ac Ymarfer
· Arweinydd Hawliau a Chydraddoldeb
· Arweinydd Diogelu


	Math o Gontract 
	Parhaol – Amser Llawn (37 awr yr wythnos) 

	Gwyliau Blynyddol
	31 diwrnod ynghyd â 10 niwrnod o wyliau cyhoeddus a braint

	Cynllun Pensiwn 
	Mae’n bosibl i weithwyr ymuno â Chynllun Pensiwn y Gwasanaeth Sifil

	Lefel Gofynnol GDG
	Archwiliad Manwl gan y Gwasanaeth Datgelu a Gwahardd
Os bydd y swydd yn cael ei chynnig, bydd cais am wiriad gan y Gwasanaeth Datgelu a Gwahardd yn cael ei gyflwyno.
Mae copi o Ddatganiad Polisi y Comisiynydd ar gyfer Recriwtio Cyn-droseddwyr ar gael ar gais.

	Lleoliad
	Mae’r Comisiynydd wedi mabwysiadu gweithio hybrid, gan ganiatáu i staff rannu eu hamser gweithio rhwng Swyddfa’r Comisiynydd ym Mae Caerdydd ac un neu fwy o leoliadau gweithio o bell y cytunwyd arnynt, fel eu cartref eu hunain.
Bydd yn rhaid dod i’r swyddfa yng Nghaerdydd i ymgymryd ag agweddau ar y rôl hon.





TROSOLWG O'R RÔL

Mae’r Cyfarwyddwr Polisi a Dylanwadu yn gweithio fel rhan o’r Uwch Dîm Arwain i hybu gwaith y sefydliad drwy ddylanwadu’n strategol ar gyfeiriad y polisi cenedlaethol yng Nghymru er mwyn gwella bywydau pobl hŷn.

Mae gan y rôl gyfrifoldeb cyffredinol dros arwain yn strategol y gwaith o ddatblygu a chyflawni Rhaglen Waith flynyddol y Comisiynydd yn weithredol.

Mae’r rôl yn arwain y gwaith o ddatblygu a chyflawni strategaeth rhanddeiliaid a materion cyhoeddus y Comisiynydd, gan sicrhau cysylltiadau gwaith effeithiol i ddylanwadu ar newid.

Mae’r rôl yn darparu arweinyddiaeth i dîm polisi’r Comisiynydd gan sicrhau perfformiad uchel gan unigolion a thimau, yn ogystal â chefnogi gwaith traws-swyddogaethol ar draws y sefydliad.

PWRPAS Y RÔL

Polisi

· Cynghori’r Comisiynydd i ddylanwadu’n strategol ar gyfeiriad polisi cenedlaethol yng Nghymru er mwyn gwella bywydau pobl hŷn.

· Arwain yn strategol y gwaith o ddatblygu a chyflawni Rhaglen Waith y Comisiynydd er mwyn dylanwadu ar newid cadarnhaol i bobl hŷn ledled Cymru.

· Bod yn atebol am gyflawni Rhaglen Waith y Comisiynydd, gan sicrhau bod amcanion clir, cynlluniau cyflawni, cerrig milltir, risgiau a dibyniaethau yn cael eu nodi, eu rheoli a’u hadolygu.

· Sefydlu a goruchwylio systemau i olrhain cynnydd, mesurau perfformiad ac effaith ar draws prosiectau’r rhaglen waith. 

· Arwain y gwaith o fonitro a gwerthuso effaith Rhaglen Waith y Comisiynydd, gan ddefnyddio tystiolaeth a gwersi i lywio gwelliant parhaus a blaenoriaethu yn y dyfodol. 

· Bod yn atebol am sicrhau bod polisi, ymchwil a dulliau dadansoddi data o ansawdd uchel yn cael eu datblygu a’u cyflawni, gan gynnwys papurau briffio, ymatebion i ymgynghoriadau, tystiolaeth ysgrifenedig ar gyfer Pwyllgorau Senedd Cymru, adroddiadau a chanllawiau arferion da. 

· Sicrhau bod safbwyntiau a lleisiau pobl hŷn yn cyfrannu at waith ymchwil a pholisi’r Comisiynydd drwy ymgysylltu â phobl hŷn yng Nghymru. 

· Cynrychioli a siarad ar ran y Comisiynydd mewn cyfarfodydd neu ddigwyddiadau.



Dylanwadu ar Randdeiliaid a Rheoli Perthnasoedd

· Arwain y gwaith o ddatblygu a chyflawni strategaeth materion cyhoeddus y Comisiynydd, gan feithrin a chynnal cysylltiadau effeithiol â rhanddeiliaid gwleidyddol allweddol er mwyn dylanwadu ar benderfyniadau sy’n effeithio ar fywydau pobl hŷn.

· Arwain ac adeiladu ar y berthynas waith rhwng swyddfa’r Comisiynydd a Senedd Cymru. 

· Arwain y gwaith o ddatblygu a chyflawni strategaeth rhanddeiliaid y Comisiynydd, gan feithrin a chynnal cysylltiadau effeithiol â rhanddeiliaid allweddol er mwyn llywio a siapio polisïau ac arferion.

· Arwain y gwaith o fonitro a gwerthuso effeithiolrwydd y strategaeth materion cyhoeddus a’r strategaeth rhanddeiliaid er mwyn llywio blaenoriaethau a dull gweithredu parhaus.

Rheoli Pobl

· Arwain, ysbrydoli a rheoli tîm sy’n perfformio’n dda er mwyn sicrhau newid effeithiol i bobl hŷn drwy ddarparu arweinyddiaeth strategol yn unol â gwerthoedd a blaenoriaethau’r Comisiynydd.

· Gwreiddio diwylliant tîm sy’n canolbwyntio ar ddangos canlyniadau y gellir eu cyflawni, effaith a newid ystyrlon i bobl hŷn.

Arweinyddiaeth 

· Rhoi cyngor ac arweiniad i’r Comisiynydd ynghylch busnes y sefydliad a chyflawni ei dyletswyddau statudol.

· Sicrhau bod gwaith cynllunio, monitro ac adolygu strategol a gweithredol effeithiol yn cael ei wneud er mwyn helpu i gyflawni amcanion y sefydliad yn unol â gwerthoedd a blaenoriaethau’r Comisiynydd. 

· Cyfrannu at weledigaeth a chynlluniau strategol hirdymor.

· Cyfrannu at sicrhau bod llywodraethu corfforaethol, rheoli risg a dyrannu adnoddau yn digwydd yn effeithiol ar draws y sefydliad. 

· Datblygu systemau a phrosesau i hwyluso gwell cyfathrebu rhwng timau er mwyn sicrhau bod dull gweithredu un tîm a gweithio ar draws timau yn digwydd yn y ffordd fwyaf effeithiol. 

· Darparu adroddiadau misol a chwarterol i’r Uwch Dîm Arwain, yn ogystal ag adroddiadau misol i’r Pwyllgor Archwilio a Sicrhau Risg, sy’n nodi’n glir beth yw gweithgarwch, perfformiad ac effaith y sefydliad. 




Dyletswyddau cyffredinol sy’n gyffredin i bob Disgrifiad Swydd 

· Dangos ymrwymiad i hawliau dynol, cydraddoldeb ac amrywiaeth ym mhob un o’r nodweddion gwarchodedig. 
· Cydweithio’n agos ag aelodau eraill o staff a mynd ati i gyfrannu at weithgorau a chyfarfodydd mewnol. 
· Cynrychioli’r Comisiynydd yn gadarnhaol ac yn broffesiynol bob amser. 
· Cymryd rhan mewn cyfleoedd ymgysylltu â phobl hŷn, gwybod y diweddaraf am faterion, pryderon a syniadau pobl hŷn er mwyn cyfrannu at ein gwaith a sut rydym yn ei gyflawni. 
· Sicrhau bod gwaith yn cydymffurfio â dyletswyddau statudol y Comisiynydd, gweithdrefnau rheolaeth fewnol, fformatau adrodd a pholisïau e.e. gweithdrefnau ariannol, GDPR, y cynllun cyhoeddi, y cynllun cydraddoldeb, y gweithdrefnau rheoli gwybodaeth, safonau’r Gymraeg a pholisïau a gweithdrefnau diogelu. 
· Ymgymryd â dyletswyddau a chyfrifoldebau eraill sy’n gymesur â’r raddfa, y gellir yn rhesymol eu disgwyl. 

BYDD CYNNWYS Y DDOGFEN HON YN AGORED I’W ADOLYGU O DRO I DRO, MEWN YMGYNGHORIAD Â DEILIAD Y SWYDD.   GELLIR ADDASU DISGRIFIADAU SWYDD I ADLEWYRCHU A CHOFNODI NEWIDIADAU O’R FATH.



Dyddiad y Disgrifiad: Ebrill 2026 
	MANYLEB Y PERSON – Cyfarwyddwr Polisi a Dylanwadu

	Priodweddau
	Hanfodol
	Dymunol

	Cymwysterau
	· Gradd neu gymhwyster ar lefel broffesiynol mewn maes perthnasol neu brofiad gwaith perthnasol cyfatebol 

	· Tystiolaeth o ddatblygiad proffesiynol parhaus perthnasol.


	Profiad 
	· Profiad sylweddol o weithio ar lefel uwch yn dylanwadu’n strategol ar bolisi ac ymarfer cenedlaethol yn ymwneud â materion sy’n effeithio ar fywydau pobl hŷn
· Profiad o ddatblygu sefyllfaoedd polisi ar sail tystiolaeth, paratoi nodiadau briffio polisi a nodi argymhellion polisi 
· Profiad sylweddol o weithio ar lefel uwch i ddatblygu a chynnal perthynas effeithiol â rhanddeiliaid i ddylanwadu ar newid 
· Profiad o reoli prosiectau a rhaglenni gwaith yn effeithiol
· Profiad o arwain, ysbrydoli a rheoli tîm sy’n perfformio’n dda
· Profiad o weithio fel rhan o uwch dîm arwain

	
· Profiad o weithio’n uniongyrchol gyda phobl hŷn 




	Gwybodaeth 
	· Adnabyddiaeth a dealltwriaeth drylwyr o’r materion polisi sy’n effeithio ar fywydau pobl hŷn
· Dealltwriaeth drylwyr o amgylchedd gwleidyddol Cymru a sut mae dylanwadu ar yr agenda wleidyddol o fewn cyd-destun datganoledig Cymru 
· Dealltwriaeth drylwyr o strwythur y sector cyhoeddus yng Nghymru 

	 

	Sgiliau







	· Sgiliau arwain a rheoli pobl cryf
· Meddwl strategol er mwyn gallu adnabod cyfleoedd i ddylanwadu ar newid
· Sgiliau dadansoddi rhagorol i ddylanwadu’n effeithiol ar y broses o wneud penderfyniadau 
· Sgiliau rheoli perthnasoedd, gyda’r gallu i ddylanwadu a negodi gyda rhanddeiliaid ar lefel uwch 
· Sgiliau cyfathrebu rhagorol ar lafar ac ar bapur gyda’r gallu i deilwra arddull a dull gweithredu i sicrhau ei fod yn addas ar gyfer amrywiaeth o gynulleidfaoedd a dibenion
· Sgiliau cadarn o ran trefnu, rheoli rhaglenni a phrosiectau, gan gynnwys y gallu i weithio ar eich liwt eich hun, blaenoriaethu, rheoli risg a chyflawni canlyniadau dan bwysau ac yn unol ag amserlenni tynn
· Yn hyddysg mewn materion digidol ac yn hyderus wrth ddefnyddio rhaglenni Microsoft 365.

	· Gallu cyfathrebu’n fedrus yn y Gymraeg gydag aelodau o’r cyhoedd a rhanddeiliaid allanol. 


	Gofynion Penodol 
	· Parodrwydd i deithio ledled Cymru 
· Gallu mynd i’r swyddfa yng Nghaerdydd i ymgymryd ag agweddau ar y swydd 

